
Stjórnarfundur HSK haldinn miðvikudaginn 3. desember 2008 kl. 20:00 í Selinu

 Mættir: Gísli Páll, Bolli, Bergur, Fanney, Engilbert og Guðríður. Helgi boðaði forföll, Ragnar og Helga Fjóla fjarverandi.

Dagskrá fundarins:
1.
Fundargerðir stjórnar HSK teknar fyrir
1.1
Fundargerð stjórnarfundar  4. nóvember sl. samþykkt.

2.
Eftirfarandi fundar- og þinggerðir lagðar fram til kynningar
2.1
Fundargerð sögu- og minjanefndar 26. nóvember 2008. Í fundargerðinni kom fram að gömul fundargerðarbók hefur  komið í leitirnar. Um er að ræða fundargerðarbók HSK frá 1911 – 1915. Þessi fundur er án efa merkasti fundur um sögu HSK fyrr og síðar. Stjórn HSK fagnar bókafundinum.

2.2
Fundargerð 1. fundar Landsmótsnefndar HSK frá 4. nóvember 2008.

2.3
Fundargerðir 152. og 153. fundar stjórnar ÍSÍ.

2.4
Fundargerðir 5. - 8 fundar stjórnar UMFÍ.

2.5
Fundargerð 36. sambandráðsfundar UMFÍ 11. okt. 2008.

3.
Aðalfundir, þing og ráðstefnur  ofl.
3.1
Boð í 100 ára afmæli Umf. Skeiðamanna í Brautarholti 6. desember kl. 12:00. Gísli Páll mætir fyrir hönd HSK.

Fram kom að félagið hefur gefið út jarðarbók Skeiðahr. Og hefur verkefnið staðið yfir frá því um 1945. Stjórnin telur feng að því fyrir sambandið að eignast þessa bók og var ákveðið að kaupa eintak af henni.

3.2
Boð á 10 ára hátíðarfund Sveitarfélagsins Árborgar og opnun ungmennahúss 1. desember. Enginn stjórnarmaður átti þess kost að mæta en framkvæmdastjóri sendi góðar kveðjur.

4.
Bréf til afgreiðslu og/eða kynningar

4.1
Bréf frá ÍSÍ, dagsett 29. september sl., er varðar fjármálaráðstefnu ÍSÍ 28. nóvember. Engilbert mætti og sagði ráðstefnuna hafa tekist ágætlega.

4.2
Bréf frá UMFÍ, dagsett 29. október sl., er varðar félagsmálafræðslu. Ákveðið hefur verið að halda námskeið 21. og 22. janúar 2009 í Tíbrá og hvetur stjórnin félagsmenn til þátttöku. 

4.3
Bréf frá UMFÍ, dagsett 12. nóvember sl., er varðar upplýsingar um Landsmótsnefndir sambandsaðila, lagt fram.

4.4
Bréf frá UMFÍ, dagsett 1. desember sl., með upplýsingum um Landsmótsnefndir sambandsaðila, lagt fram.

4.5
Bréf frá Sveitarfélaginu Árborg, dagsett 1. desember, er varðar styrkbeiðni frá HSK. Bæjarráð hafnar erindinu og bendir á Héraðsnefnd Árnesinga.

5.
Annað aðsent efni til kynningar

5.1
Úrslit héraðsmóta. Fjórðungsglíma, 5. flokkur knattspyrna, starfsíþróttamót seinni hluti, blakmót, skákmót og héraðsmót í handknattleik karla. Sjá www.hsk.is 

5.2
Eftirfarandi fréttabréf aðildarfélaga lögð fram: Áveitan des. 2008, Muninn des. 2008, Hvatarblaðið og Laugdælingur, Afmælisútgáfa í tilefni 100 ára afmælis.

6.
Verkefnasjóður HSK

6.1
Fundargerð stjórnar Verkefnasjóðs HSK frá 4. nóvember sl.kynnt.

6.2
Farið yfir úthlutun sjóðsins. Engar athugasemdir hafa borist stjórninni vegna úthlutunarinnar.

7.
Héraðsmót HSK

7.1
Engilbert fór yfir viðmið varðandi fréttaflutning frá mótum sambandsins.

7.2
Rætt var um þátttökugjöld á HSK mótum. Samkvæmt erindisbréfi fyrir nefndir HSK segir í 4. gr.: Nefndir skulu í samstarfi við stjórn og framkvæmdastjóra HKS ákveða þátttökugjöld á héraðsmótum HSK.  Stjórnin beinir því til félaga að þátttökugjöld séu í samræmi við kostnað mótanna.

8.
Formannafundur ÍSÍ

8.1
Bréf frá ÍSÍ dagsett 12. nóvember, síðara fundarboð lagt fram.

8.2
Ragnar og Engilbert sóttu fundinn og sagði Engilbert  frá því sem hæst bar á honum og lagði fram gögn m.a. Skýrslu vinnuhóps, Áhrif efnahagsástandsins á íþróttahreyfinguna.

9.
Lög aðildarfélaga

9.1
Engilbert lagði fram yfirlit um  lög félaga sem til eru á skrifstofu HSK

10.
Samstarf HSK og USVS

Engilbert og Gísli Páll greindu frá fundi sem þeir áttu í dag með  fulltrúum USVS sem óskuðu eftir viðræðum er varðar sameiningu USVS við HSK. Stjórnin er jákvæð fyrir að skoða málið áfram og felur Gísla Páli og Engilbert að vinna áfram í því og væntanlega leggja það fyrir næsta héraðsþing.

11.
Héraðsþing 2009
11.1
Kjörnefnd er að mestu frágengin. Formaður er Helgi Kjartansson skipaður af stjórn HSK og aðrir í nefndinni eru Ásta Laufey frá Dímon, Guðrún Hafsteinsdóttir frá Hamri, Þórunn Drífa Oddsdóttir frá Umf. Hvöt og væntanlega Örn Guðnason Umf. Selfoss.

11.2
Farið yfir tillögur frá síðasta þingi  og stöðu mála. Hvað varða tillögu þess efnis að útbúa nýja reglugerð um heiðurviðurkenningar HSK var Engilbert falið að vinna áfram í málinu ásamt framkvæmdastjórn og stefnt er að því að leggja drög fyrir næsta héraðsþing. Engilbert var einnig falið að ræað við Líney hjá ÍSÍ um átak gegn notkun munntóbaks í íþróttum. Ákveðið að Engilbert sendi á félögin reglur er varðar lottóúthlutun fyrir næsta héraðsþing.

11.3
Annað sem þarf að vinna að og er í vinnslu er að fá endanlegt svar frá sveitarstjórn um þau mál er snúa að henni.

12.
Aðalfundir félaga
Engilbert lagði fram bréf þar sem fram kemur hvaða félög hafa þegar haldið aðalfundi.

13.
Landsmót UMFÍ 2012

Skipað var í landsmótsnefnd. Nefndina skipa eftirtaldir: Þórir Haraldsson Umf. Selfoss, Gísli Páll Pálsson formaður HSK, Bolli Gunnarsson gjaldkeri HSK, Ragnheiður Hergeirsdóttir bæjarstjóri í Árborg. UMFÍ skipar þrjá fulltrúa í nefndina, þau Helgu Guðrúnu Guðjónsdóttur formann UMFÍ, Sæmund Runólfsson framkvæmdarstjóra UMFÍ og Örn Guðnason stjórnarmann í UMFÍ.

14.
Önnur mál

14.1
Næsti fundur er boðaður 12. janúar 2009 kl. 20 í Selinu.


14.2
Engilbert falið að útbúa og senda jólakort og jólakveðjur frá HSK

14.3
Engilbert vakti athygli á málþingi “Æskan á óvissutímum” sem haldið verður á Selfossi nk. mánudag (sjá uppl. á www.hsk.is).
14.4
Bolli fór yfir stöðu mála varðandi ógreidda reikninga frá Unglingalandsmótinu  í sumar og gerði grein fyrir bréfi sem hann hefur samið og ætlar að senda UMFÍ vegna málsins.
14.5
Jón M Ívarsson er 60 ára í dag og óskar stjórnin honum innilega til hamingju með daginn.

Fleira ekki fært til bókar, fundi slitið 21:39

Guðríður Aadnegard 

